
MØTEBOK ULLENSVANG FJELLSTYRE 

     

Tidspunkt: Måndag 27. februar 2023 kl. 1700-1900 

Stad: Rådhuset i Odda 

Desse møtte: Johnny Vikne, Jan Asbjørn Utne, Jarle Rasmussen, Synnøva Sæbø, Hildegunn 

Espe 

Andre til stades på møtet: Steinar Lund (sekretær) 

Publisert: 7.3.2023 

Saker til styremøtet: 

UFS 01/23: Orientering 

UFS 02/23: Rekneskap 2022 

UFS 03/23: Årsmelding 2022 

UFS 04/23: Budsjett 2023 

UFS 05/23: Møteplan 2023 

UFS 06/23: Stiftelsen «Redd Villreinen» - tilskot til grunnkapital 

UFS 07/23: «Nils på Tur» sin aktivitet på Hansbu 

UFS 08/23: Fjellstyret sin aktivitet i statsallmenningen – omsyn til villrein 

UFS 09/23: Grunndisponeringssak – utskifting bru ved Litlos 

UFS 10/23: Grunndisponeringssak – Grunndisponeringssak – søknad om 

utskifting av ny jakt- og fiskebu ved Øvsta Krokavasshadlet 

UFS 11/23: Eventuelt 

 

 

Johnny Vikne /s/   Jan Asbjørn Utne /s/   

          

Hildegunn Espe /s/      Jarle Rasmussen /s/   Synnøva Sæbø /s/ 

 
 
Kopi til: 
Fjellstyremedlemmer Statskog 
Varamedlemmer Ullensvang kommune 
Fjellstyra på Hardangervidda as Hardanger Folkeblad 
Norges Fjellstyresamband  
Fjellstyra kring Hardangervidda  

UFS 01/23: Orientering 

Saksdokument: 

Postliste: 

2022.10.21-145.9 Ullensvang fjellstyre - Søknad om mva-kompensasjon til uthus Bjørnavassbu 

2022.10.21-612.0 Fjellstyresambandet - Revisjon av villtlova 

2022.10.24-612.0 Røldal fjellstyre - Evaluering av samjaktsavtale 

2022.10.28-145.9 - Sparebankstiftinga Hardanger - Tildeling - Fiskeutstyr til utlån ved fjellstyrebåtar 

2022.10.28-145.9 - Sparebankstiftinga Hardanger - Tildeling - Rehabilitering av naust ved Kvennsjøen 

2022.10.28-145-9 Sparebankstiftinga Hardanger - Tildeling - Brannførebyggande tiltak på 
fjellstyrehytter 

2022.10.28-145-9 Sparebankstiftinga Hardanger - Tildeling - Sluttføring av rehabilitering Bjørnavassbu 

2022.10.31-41 Statsforvalteren i Vestfold og Telemark - Invitasjon til fellesmøte for forvaltninga av 
Hardangervidda nasjonalpark 

2022.10.31-612.3 Villreinutvalet - Invitasjon til haustmøtet for Hardangervidda villreinområde 

2022.11.01-145.9 SpareBank1-stiftinga Kvinnherad - Tideling - Rehabilitering av veggar Bjørnavassbu 

2022.11.01-145.9 SpareBank1-stiftinga Kvinnherad - Tideling - Solcelleanlegg Bjørnavassbu 

2022.11-01-145.9 SpareBank1-stiftinga Kvinnherad - Avslag  

2022.11-011.3 Fjellstyra på Hardangervidda - Samarbeidsavtalar, varigheit og modell for kostnadsdeling 

2022.11.17-145.9 SpareBank1-stiftinga Kvinnherad - Avtale - solcelleanegg Bjørnavassbu 

2022.11.17-145.9 SpareBank1-stiftinga Kvinnherad - Avtale - ytterveggar Bjørnavassbu 

2022.11.24-434 Ullensvang fjellstyre - Spørsmål om moglegheit til løyve til henting av elgkjøt i 
terrenget 

2022.11.24-434 Ullensvang fjellstyre - Tilbakemelding om Pilotprosjuekt - kartlegging og fjerning av 
båtvrak i statsallmenningane 

2022.11.25-127 Ullensvang Revisjon - Engasjementsbrev 

2022.11.29-612.1 Ullensvang fjellstyre - Tilbakemelding om jaktepisode 

2022.11-29-145.4 Grunneigarfondet - Sluttutebetaling - solcelleanlegg Persbu 

2022.11-29-145.9 Sparebanken Vest - Tideling av gåve til brannførebyggande tiltak 

2022.11.29-011.3 Fjellstyra på Hardangervidda - Samarbeidsavtale til signering 

2022.12.01-612.1 Ullensvang fjellstyre - Uttale CWD-tiltak 

2022.12.05-145.9 Ullensvang fjellstyre Signert avtale solcelleanegg Bjørnavassbu 

2022.12.05-145.9 Ullensvang fjellstyre Signert avtale ytterveggar Bjørnavassbu 

2022.12.07-41 Hytteeigarar på Hansbu - Nils på Tur sin aktivitet på Hansbu 

2022.12.15-612.3 Villreinutvalet - Utarbeidelse av ny bestandsplan for villreinbestanden på 
Hardangervidda 

2022.12.16-41 Statsforvalteren i Vestfold og Telemark - Program fellesmøte for forvaltninga av 
Hardangervidda nasjonalpark 

2022.12.19-434 Tilsynsutvalet - Svar på spørsmål om moglegheit for løyve til henging av elgkjøt i 
terrenget 

2022.12.19-035.2 Ullensvang kommune - Tilbakemelding om manglar i søknad 

2022.12.20-035.2 Ullensvang kommune - Oversending av søknadar til uttale og handsaming etter 
verneforskrifta 

2023.01.04-011.3 Fjellstyra på Hardangervidda - Signert samarbeidsavtale 2023-2027 

2023.01.04-642.1 Ullensvang fjellstyre - Fordeling av overskot av fellesfiskekortet 2021 

2023.01.06-612.7 Statens naturoppsyn - Informasjon om arbeid med oppfølging av skrantesjuke 

2023.01.10-612.3 Villreinutvalet - Spørreundersøkelse cwd og bestandsforvaltning Hardangervidda 

2023.01.13-032 Ullensvang kommune - Tilskot til husleige 2022 

2023.01.19-612.0 Per Lykke - Nei til vinterjakt og veien videre 

2023.01.20-351.3 Statskog - Bruer innanfor Ullensvang statsallmenning 

2023.01.23-351.3 Statskog - Oversending av søknad om utskifting av brua ved Litlos 

2023.01.30-351.3 Ullensvang fjellstyre - Svar på spørsmål om bruer innanfor Ullensvang statsalmenning 

2023.01.30-612.3 Ullensvang fjellstyre - Svar på spørjeundersøking om cwd og bestandsforvaltning 

2023.01.30-145.4 Ullensvang fjellstyre - Søknad om midlar til fiskeforbetrande tiltak frå 
Grunneigarfondet 

2023.01.30-145.4 Ullensvang fjellstyre - Søknad om midlar frå Grunneigarfondet til utbetring av 
Rogdabu 

2023.01.30-362.1 Statskog - Oversending av søknad om ny jakt- og fiskebu ved Øvsta Krokavasshadlet 

2023.01.31-612.7 Eidfjord fjellstyre - Utkast brev om Statens naturoppsyn sin instruks i samband med 
Rv7 og villrein 

2023.02.01-329 Eidfjord kommune - Høyring på forslag til Forskrift om atferdsreglar og parkering på og 
ved Tinnhølvegen i Eidfjord kommune  

2023.02.02-60 Per Lykke - Invitasjon til deltaking i oppretting av Stiftelsen Redd Villreinen 

2023.02.03-011.3 Fjellstyra på Hardangervidda - Årsrapport Hardangervidda Fjelloppsyn 2022 

2023.02.03-145.4 Grunneigarfondet - Sluttutbetaling - restaurering av Bjørnavassbu 

2023.02.06-612.7 Eidfjord fjellstyre - Brev om Statens naturoppsyn sin instruks i samband med Rv7 og 
villrein 

2023.02.07-335.3 Statskog - Oversending av søknad om utplassering av basestasjonar i Ullensvang 
statsallmenning 

2023.02.10-035.2 Ullensvang fjellstyre - Supplerande opplysningar til søknad om tiltak på 
fjellstyrehytter 

2023.02.13-60 Tank-Nielsen - Utkast stiftelsesdokument og vedtekter Redd Villreinen 

2023.02.20-032 Røldal fjellstyre - Forslag til kostnadsdeling for arkiv og fjellstyrekontor 

2023.02.20-612.3 Villreinutvalet - Høyring bestandsplan villrein Hardangervidda 

 

Saksutgreiing: 

Orientering om arbeidet med brannførebyggjande tiltak ved Jarle, og siste nytt frå villreinutvalet ved 

Jan Asbjørn. 

 

Framlegg til vedtak: 

Inga framlegg til vedtak 

 

Referat: 

Kort gjennomgang av postlista. 

Jan Asbjørn orienterte frå Villreinutvalet. Det blir no hovudsakleg jobba med bestandsplan 

for Hardangervidda villreinområde for perioden 2023-2025, som er sendt ut på høyring. 

Villreinutvalet har og nyleg sendt eit brev til Miljødirektoratet der dei ber om at det blir 

innført forbod mot kiting vest for Tinnhølvegen med snarleg verknad. 

Jarle orienterte om arbeidet med brannførebyggande tiltak. Jarle og Jan Asbjørn har hatt 

møte med feiaren og innleigd entreprenør frå Lofthus Bygg, der dei gjekk gjennom tiltaka 

som må gjerast og fekk avklart kva som må gjerast av fagfolk, og kva fjellstyret kan gjera 

sjølv. Det er sendt inn søknad om dei tiltaka som er søknadspliktige, og forventa vedtak i 

Tilsynsutvalet denne veka. For nokre av tiltaka på Rogdabu og Persbu er det naudsynt å 

fjerna torv på taket. Det kan bli vanskeleg å få gjort før det er mildare i veret. Det må gjerast 

ei vurdering om det arbeidet skal gjerast seint på vinteren, med tanke på oppfordring om å 

unngå aktivitet etter påske, eller om det skal utsettast til sommaren.  

 

Uttale til høyring på bestandsplan for Hardangervidda villreinområde 2023-2025: 

Villreinutvalet har foreslått fyljande bestandsmål: 

• hovedmålet for bestanden er en årlig tilvekst på 1.500 kalv, innenfor intervallet 1.400 
og 1.700 kalv. Med tilvekst menes antall kalv ved jaktstart, dvs. målt ved kalvetelling i 
juli.  

• andel voksen bukk 2,5 år og eldre i bestanden skal være mindre enn 20 % etter jakt.  
 

Det var semje om å støtte forslag om årleg tilvekst på 1.500 kalv, og å foreslå eit mål om at 

andelen vaksen bukk 2,5 år og eldre i bestanden skal vera mindre enn 15 % etter jakt. 

 

Vedtak (sak UFS 01/23): 

Fjellstyret tek orienteringa til etterretning. 

Fjellstyret sender inn fyljande uttale til høyring på bestandsplan for Hardangervidda 

villreinområde 2023-2025: 

- Ullensvang fjellstyre støttar framlegg til mål om årleg tilvekst på 1.500 kalv, innanfor 
intervallet på 1.400 og 1.700 kalv. 

- Ullensvang fjellstyre meiner det bør vera eit mål om at andel vaksen bukk 2,5 og 
eldre i bestanden skal vera mindre enn 15 % etter jakt. 

UFS 02/23: Rekneskap 2022 
 

Saksdokument: 

- 02-23 Årsrekneskap 2022 

- 02-23 Kontospesifikasjon 2022 

 

Saksutgreiing: 

Rekneskap 2022 er ferdig frå rekneskapsførar og er sendt til revisor. 

Fjellstyret må eventuelt godkjenne rekneskapen med atterhald om godkjenning frå revisor.  

 
Framlegg til vedtak: 

Inga framlegg til vedtak. 

 

 

Referat: 

Rekneskapen blei gått gjennom. Det var ingen avgjerande merknadar til rekneskapen. 

 

Vedtak (sak UFS 02/23): 

Fjellstyret godkjenner rekneskapen med atterhald om godkjenning frå revisor. 

 

UFS 03/23: Årsmelding 2022 

 

Saksdokument: 

- 03-23 Utkast årsmelding 2022 
 

 
Saksutgreiing: 

Utkast til årsmelding ligg vedlagt saka. 

 

Framlegg til vedtak: 

Inga framlegg til vedtak. 

 

 

Referat: 

Kort gjennomgang av utkast til årsmelding.  

 

Vedtak (sak UFS 03/23): 

Fjellstyret godkjenner årsmeldinga for 2022. 

 

UFS 04/23: Budsjett 2023 
 

Saksdokument: 

- 04-23 Utkast budsjett 2023 

 
Saksutgreiing: 

Utkast til budsjett ligg vedlagt saka. 

 

Framlegg til vedtak: 

Inga framlegg til vedtak. 

 

Referat: 

Fjellstyret gjer fyljande endringar på framlegg til budsjett: 

- Brannførebyggande tiltak: 250.000 
- Fiskeprosjekt (rakfisk-kurs): 50.000 
- Fiske- og friluftsprosjektet: 10.000 

 

Vedtak (sak UFS 04/23): 

Fjellstyret godkjenner budsjettet med endringane nemnt i referatet. 

UFS 05/23: Møteplan 2023 
 

Saksdokument: 

 
Saksutgreiing: 

Behovet for møte kan vere vanskeleg å stipulere, sidan det normalt dukkar opp saker i løpet av året. 

Eit minimum vil vere eit møte med årsmelding, rekneskap og budsjett i februar, eit møte for 

fastsetting av diverse rundt reinsjakta, til dømes i slutten av mars, og eit møte etter jakta. 

 

Framlegg til vedtak: 

Inga framlegg til vedtak. 

 

Referat: 

Det var semje om å ta utgangspunkt i ein møteplan som skissert i saksutgreiinga, men opne for 

Teams-møte i tillegg ved behov. 

 

Vedtak (sak UFS 05/23): 

Fjellstyret tek utgangspunktet i den førande møteplanen nemnt i saksutgreiinga, men legg i 

tillegg opp til Teams-møte ved behov.  

 

UFS 06/23: Stiftelsen «Redd Villreinen» - tilskot til grunnkapital 
 

Saksdokument: 

- 06-23 Stitelsesdokument Redd Villreinen 
- 06-23 Vedtekter Redd Villreinen 

 

Saksutgreiing: 

Det er teke eit initiativ til å opprette stiftinga «Redd Villreinen». I utkast til stiftelsesdokument er 
føremålet til stiftelsen skildra slik: 

Stiftelsen har som formål å arbeide for bevaring av norsk villrein. Formålet skal oppnås ved at 
stiftelsens grunnkapital stilles selvstendig til rådighet for å: 

- Arbeide for å fremme kunnskap om villreinen som kan bidra til god, kunnskapsbasert 

forvaltning og sikre en livskraftig og sunn villreinstamme med genetisk særpreg. 

Stiftelsen vil arbeide aktivt for å finansiere forskning og kunnskapsutvikling som 

berører villreinen, herunder sykdom.  

- Arbeid med stiftelsens drift skal skje på ideell og frivillig basis. Styret kan beslutte å 

dekke honorarer og kostnader for personer og virksomheter som engasjeres av 

stiftelsen. Styret kan inngå samarbeid og partnerskap om arrangementer og prosjekter 

i tråd med formålet. 

Ei stifting er ei selskapsform som blir brukt for å ivareta eit føremål. Ei stifting har ingen eigar, og har 
heller ikkje medlemmer med eigne rettar i organisasjonen. Stiftinga skal vere sjølvstendig og vere 
styrt av føremålet. Difor mister stiftarane retten til å disponere verdiane når dei er overført til 
stiftinga.  

Eit eventuelt vedtak om å bidra med innskotskapital vil vera eit vedtak om bruk av midlar frå 
fjellkassa til allmennyttige føremål i bygdene som har rett til allmenningsbruk etter fjellova § 11, 3. 
ledd. Fjellstyret kan nytta inntil 5% av bruttoinntektene til allmennyttige føremål, jf. retningslinjer frå 
Statskog. Eit bidrag på kr 20.000 vil vera innfor ramma. 

 

Framlegg til vedtak: 

Inga framlegg til vedtak. 

 

 

Referat: 

Orientering frå orienteringsmøte om stiftinga ved Johnny og Jarle.  

Hildegunn fremja forslag om å bidra med 20.000,- i tilskot til grunnkapital. Johnny kom med 

tilleggsframlegg om å presisere at det er eit eingongsbidrag utan framtidige forpliktingar, og at det 

bør vera ein representant i styret frå dei fjellstyra på Hardangervidda som bidreg med 

oppstartskapital. 

Framlegg til vedtak blei vedteke med fire mot ei (Jan Asbjørn) stemme. 

 

Vedtak (sak UFS 06/23): 

Ullensvang fjellstyre bidreg med 20.000 i tilskot til grunnkapital til stiftinga «Redd 

Villreinen». Fjellstyret kan ikkje garantere framtidige økonomiske løyvingar ut over dette. 

Det er ynskjeleg at fjellstyra på Hardangervidda får ein representant i styret. 

Vedtaket er gjort med heimel i fjellova § 11 3. ledd, som ei løyving av midlar til allmennyttige 

føremål i bygdene som har rett til allmenningsbruk.  

Vedtaket er gjort med fire mot ei  stemme. 

UFS 07/23: «Nils på Tur» sin aktivitet på Hansbu 
 

Saksdokument: 

- 07-23 Nils på Tur sin aktivitet på Hansbu 
 

Saksutgreiing: 

Hytteigarar på Hansbu har sendt eit brev til fjellstyret. Dei viser til aktiviteten til «Nils på Tur» på 

Hansbu. Firmaet organiserer turar, blant anna til Hansbu. Sjå https://www.nilspaatur.no/. 

I brevet blir det stilt spørsmål til fjellstyret om «Nils på Tur» har søkt om løyve til organisert ferdsle 

etter verneforskrifta. Dei stiller og eit spørsmål til fjellstyret om bruken av Ullsbu. Dei ber fjellstyret 

ta tak i saka og få stoppa «Nils på Tur» sin aktivitet på Hansbu. Ingvar Aga har informert sekretær om 

at dei ynskjer at saka blir behandla i fjellstyret, og at fjellstyret tek det opp med Statsforvaltaren som 

brot på verneforskrifta. 

Når det gjeld bruken av Ullsbu hausten 2022 så blei det gjort ei tildeling etter søknad, med 

fyrsteprioritet til innanbygdsbuande. Ledig kapasitet blei lagt ut på Inatur. Hytta har blitt leigd av 

utanbygdsbuande ved eit par høve i løpet av rypejakta (ikkje av aktøren bak «Nils på Tur»). Det er 

ikkje kjent for sekretær kven av leigetakarane som eventuelt er knytt til aktiviteten til «Nils på Tur».  

Sekretær er ikkje kjent med om aktiviteten har løyve frå vernestyresmaktene, eller om det er vurdert 

opp mot søknadsplikt etter verneforskrifta.  

 

 

Framlegg til vedtak: 

Inga framlegg til vedtak 

 

 

Referat: 

Fjellstyret stiller seg negative til den type organisert aktivitet i statsallmenningen, men har ikkje 

mynde til å regulera dette. Det var semje om å vidareformidla førespurnaden til Statsforvalteren, og 

samtidig gi uttrykk for at fjellstyret ikkje ynskjer ein slik aktivitet i statsallmenningen. Hildegunn tek 

og opp problemstillinga i Tilsynsutvalet. 

 
Vedtak (sak UFS 07/23): 

Fjellstyret vidareformidlar førespurnaden til Statsforvalteren, og gir samtidig uttryk for at 

fjellstyret ikkje ynskjer ein slik aktivitet i statsallmenningen. 

 

https://www.nilspaatur.no/

UFS 08/23: Fjellstyret sin aktivitet i statsallmenningen – omsyn til villrein 
 

Saksdokument: 

 

Saksutgreiing: 

Alle aktørar er bedt om å gjera sitt for å betra situasjonen for villreinen. Det er oppmoda om å 

avslutte transport og aktivitet til påske. Villreinnemnda har bedt DNT om å halda turisthytter i vest 

stengt frå etter påske til 1. august. Villreinnemnda har og bedt tilsynsutvala om å avgrense 

transporten maksimalt i desse områda frå etter påske og ut vintersesongen, og i tillegg redusere fly-

/helikoptertransport i sommarsesongen fram til 1. august. I tillegg rettar dei ein sterk oppfordring til 

alle andre brukarar, som «med letthet kan utøve sin aktivitet andre steder, om å redusere/unngå 

bruk av disse fjellområdene i perioden 2. påskedag og frem til 1. august 2023».  

Fjellstyret kan ta stilling om det skal leggast retningslinjer for aktiviteten til fjellstyret for å ta omsyn 

til villrein. 

 

Framlegg til vedtak: 

Inga framlegg til vedtak 

 

 

Referat: 

Det var semje om at fjellstyret bør unngå transport frå etter 2. påskedag. Vidare var det semje om å 

ikkje leiga ut hyttene i vinter, og å opna for utleige frå 1. juli. 

 
Vedtak (sak UFS 08/23): 

Fjellstyret tek sikte på å gjera seg ferdig med transportoppdraga innan 2. påskedag. Hyttene 

blir ikkje leigd ut i vinter, og det blir opna for utleige i sommar frå 1. juli. 

 

UFS 09/23: Grunndisponeringssak – utskifting bru ved Litlos 
 

Saksdokument: 

- 09-23 Søknad om ny bru ved Litlos 
 

Saksutgreiing: 

DNT har søkt Statskog om grunneigars løyve til å skifte ut brua ved Litlos. Statskog ber fjellstyret 

uttale seg etter fjellova § 12, med omsyn til om tiltaket vil medføre vesentleg skade for nokon som 

har bruksrett. 

I søknaden står det at ny bru vil sjå lik ut som brua som var der frå før, ha lik funksjon, og vil ikkje 

krevje inngrep i/på urørt terreng. Vidare skriv dei at dei dei rydda opp alle restar av tidlegare 

konstruksjonar – inkludert gamle betongfundament.  

Brua har ein viktig funksjon for utnytting av sauebeitet i området. Det er difor positivt at det kjem på 

plass ei ny bru. Dei skriv i søknaden at dei har hatt dialog med det lokale beitelaget. Ein må difor 

kunne rekne med at brua får ei utforming og funksjon som stettar krava til beitenæringa.  

 

Framlegg til vedtak: 

Ullensvang fjellstyre er positive til at det kjem på plass ei ny bru på Litlos. Fjellstyret ber om at 

tiltakshavar har ein dialog med det lokale beitelaget om utforming og funksjon på brua, og har ut 

over det ingen merknadar til søknaden. 

 

 

Referat: 

Det var semje om framlegg til vedtak. 

 
Vedtak (sak UFS 09/23): 

Fjellstyret gir fyljande uttale til grunndisponeringssaka, jf. fjellova § 12: 

Ullensvang fjellstyre er positive til at det kjem på plass ei ny bru på Litlos. Fjellstyret ber om at 

tiltakshavar har ein dialog med det lokale beitelaget om utforming og funksjon på brua, og har ut 

over det ingen merknadar til søknaden. 

 

UFS 10/23: Grunndisponeringssak – Grunndisponeringssak – søknad om 

utskifting av ny jakt- og fiskebu ved Øvsta Krokavasshadlet 
 

Saksdokument: 

- 10-23 Søknad 

- 10-23 Vedlegg til søknad 

- 10-23 Kulturminnefagleg fråsegn 
 

Saksutgreiing: 

Statskog har fått oversendt ein søknad om ny jakt- og fiskebu i Øvsta Krokavasshadlet. Statskog ber 

fjellstyret uttale seg etter fjellova § 12, med omsyn til om tiltaket vil medføre vesentleg skade for 

nokon som har bruksrett. Statskog ynskjer og fjellstyret si vurdering av behovet. 

Søknaden framstår som mangelfull, som påpeika av fylkeskommunen. Det kan likevel vera mogleg for 

fjellstyret å uttale seg på generelt grunnlag om bygging av ei jakt- og fiskebu på staden vil kunne 

medføre vesentleg skade for nokon som har bruksrett. 

Statskog har opplyst om at søkjar eig ei steinbu som står på staden, og har i tillegg part i ei trehytte 

på staden. Det blei gitt løyve til å bygge trehytta på 90-talet med grunnlag i at det er eit sameige med 

fire bruk.  

Det er vanskeleg å sjå for seg at ei enkelt jakt- og fiskebu vil ha ein «vesentleg negativ innverknad» på 

dei med bruksrett.  

Når det gjeld behovet er ikkje det noko sekretær har kjennskap til. 

 

Framlegg til vedtak: 

Inga framlegg til vedtak. 

 

 

Referat: 

Det var semje om at fjellstyret stiller seg positive til at tiltakshavar får innvilga søknaden om å setta 

opp ny jakt- og fiskebu. 

 
Vedtak (sak UFS 10/23): 

Fjellstyret gir fyljande uttale til grunndisponeringssaka, jf. fjellova § 12: 

Ullensvang fjellstyre er positive til at tiltakshavar får innvilga søknaden om å setta opp ny 

jakt- og fiskebu. 

 

UFS 11/23: Eventuelt 

Invitasjon til oppstartsmøte og informasjon om arbeidet med tiltaksplan for villreinen på 

Hardangervidda 

Fjellstyret har motteke invitasjon til oppstartsmøte og informasjon om arbeidet med 

tiltaksplan for villreinen på Hardangervidda. 

Hildegunn og Jarle representerer fjellstyret på møtet. 

Førespurnad om gevinst til basar frå Ullensvang Skulemusikklag 

Ullensvang Skulemusikklag har sendt ein førespurnad om gevinst til basar. Fjellstyret gir eit 

gåvekort frå Ullensvang Handel på kr 500. 

 

 


